
Izvod iz biltena dnevnih događaja za protekla 24 sata

Vijesti 18.09.2026

Ministarstvo unutarnjih poslova Hercegovačko-neretvanske županije-kantona

Za protekla 24 sata (17/18.9.2026. godine)  iz oblasti sprečavanja i otkrivanja kriminaliteta, na području Hercegovačko-

neretvanskog kantona registrovano je 6 prijava; na području Mostara 4 i na području Čapljine 2.          

Iz oblasti javnog reda i mira  registrovana su 4 prekršaja; na području Konjica 2, na području Mostara 1 i na području

Čapljine 1.               

Iz oblasti bezbjednosti saobraćaja   registrovano je 6  saobraćajnih nezgoda; na području Konjica 2, na području

Jablanice 2, na području Neuma 1 i na području Stoca 1. Jedno je lice zadobilo teške tjelesne povrede, jedno lice lake

tjelesne povrede.  

Od evidentiranih događaja izdvajamo:

- 17.9.2026. godine policijski službenici Sektora krim. policije, Odjeljenja za posebne namjene, MUP-a HNK su prema
prikupljenim saznanjima, na području grada Mostara zaustavili i lišili slobode M.K. (1986) iz Mostara koji je istima
dobrovoljno predao tri kesice sa vidljivim sadržajem NN biljne materije koja asocira na opojnu drogu marihuanu i
papirni novac u raznim apoenima. Na temelju usmene naredbe Općinskog suda u Mostaru izvršen je pregled kuće koju
koristi M.K. pri čemu je uz potvrdu izuzeto; jedna pvc kesica s većom količinom NN biljne materije koja asocira na
opojnu drogu marihuanu, digitalna vaga za precizno mjerenje, komadić pvc kesice sa vidljivim sadržajem NN bijele
grudvaste materije, više komada municije i jedna prepravljena vojna puška. Upoznat nadležni tužilac, te preduzete sve
potrebne mjere.

- 17.9.2026. godine, u 14,35 sati, dogodila se saobraćajna nezgoda na lokalnom putu u mjestu Blace, grad Konjic, u
kojoj je državljanin R Češke, V.K. (1981) upravljajući motociklom marke GasGas izgubio kontrolu nad istim, te pao na
kolovoz pri čemu je zadobio teške tjelesne povrede. Povrijeđenom je pomoć pružena u HMP Konjic, nakon čega je
prevezen na KCUS Sarajevo na dalje liječenje. Upoznat nadležni tužilac, izvršen uviđaj.

